
Konc sylzow a smjerće

Bćh zetrĕje wšitke sylzy z jich 
wočow, a smjerć wjace 

njebudźe.
(Zjew. Ja n a  21,4)

Małe dźĕćo padnje a wobodrĕje sej kole- 
no. Krej bĕži. Płakajo leći dźĕćo maćeri. 
Wona wućehnje nćsnik a pokoji swoje dźĕ- 
ćo. Bolosće popušća, borze wuschnyje ra- 
na a zažije. Derje tomu dźĕsću, kotrež na- 
maka trošt pola maćerje.

Tež dorosćeni płakaja. W  zjawnosći su 
drje zrĕdka sylzy widźeć, dokelž smy na- 
wuknyli so wobknježić. W  domach pak so 
płaka wšelakich nuzow a ćerpjenjow dla, 
aletež při rozkorach a njedorozumjenjach. 
Na pohrjebach so płaka, hdyž rozžohnuja 
so přiwuzni wot zemrĕteho. Sylzy nastawa- 
ja ćerpjenjow dla.

Japoštoł Pĕtr je płakał tehdy, hdyž bĕ 
spćznał swoju winu napřećo Jezusej, do- 
kelž bĕ jeho přeradźił, hačrunjež bĕjemu 
swĕru slubił. Sylzy stupachu jemu do wo-

čow z hańby jeho winy dla. Začuwamy my 
swoju winu před Bohom? Su nam Bože 
kaznjeznatejako njepowalnyzakład žiwje- 
nja? Kak narunamy swoju winu?

Ničo na zemi njeje wĕčne. Systemy so 
minu, technika so naruna, ludźo woteńdu. 
Smjerć steji na koncu koždeho žiwjenja. 
Smy žiwi swoj čas, ale prjedy abo pozdźišo 
chila so zemske přebywanje ke kćncej a 
dyrbimy so wšeho wzdać, štož mĕjachmy 
lubo: swojich swojbnych, swoje wobsyd- 
stwo, swoju swobodu a swoju strowotu. 
Njenaprošny je tuton wosud. Nichto so 
jemu njewuhibnje. Jćnu přewodźa tež mje 
na kĕrchow.

Ćerpjenje, wina a smjerć njesłušeja k do- 
brej Božej stwćrbje. Přeco zaso prćcuja so 
ludźo rozrisać tute wulke problemy čłowje- 
stwa. To a tamne je so docpĕło. Mediciniske 
zastaranje je so w europskich krajach wu- 
znamnje polĕpšiło. Ludźo su dlĕje žiwi hač 
hdy prjedy. Psychologiska a socialna po- 
moc je přihotowana za tych, kiž ćerpja. Ale 
tola: Kelko sylzow je na zemi a kelko smjer- 
će! Trjebamy sej jenož dokładnje přečitać

jednu nowinu, zo bychmy dosć spćznali ho- 
rjo a nuzu swĕta. Spominajmy tež na bĕdne 
połoženje wjetšiny ludźi wTřećim swĕće!

Štć može pomhać? Małemu dźĕsću, kiž 
je padnyło, pomha mać. Možemy podpĕ- 
rać prćcowanja lĕkarjow, psychologow, 
politikarjow a wšitkich dobrych ludźi wo 
polĕpšenje a podlĕšenje našeho žiwjenja. 
Njebudźemy pak přiwisować iluziji, zo so 
čłowjestwu hdy poradźi, ze swojimi moca- 
mi přewinyć wšitke horjo, wšu winu a skonč- 
nje smjerć. Nam wšĕm chce Boh pomhać. 
Won je wJezusu Chrystusu přewinyłsmjerć 
a je winu čłowjestwa njesł na křiž. Won je 
nam wotewrĕł puć do wĕčnosće. Nimamy 
dokładnych předstawow wo žiwjenju po 
smjerći, wšako smy wjazani ze swojimi před- 
stawami na zemske žiwjenje. Smĕmy pak so 
spušćić na Bože slubjenja za čas po smjerći. 
Tehdy zetrĕje won wšitke sylzy a spožči 
wĕčne žiwjenje. Trjebamy nadźiju na do- 
skćnčne přewinjenje złych mocow. Trjeba- 
my krutu dowĕru do Boha, kižzetrĕje wšit- 
ke sylzy a kižje sylniši hač smjerć.

Jan  M a lin k

h išće je?  Foto: G. Gruhlowa

Budyske powĕsće (6)

Zlote zorło
Njedaloko Hrodowskeje hasy na nahłej 
skalinje při Sprjewi tworja rozpadanki Mi- 
kławšoweje cyrkwje impozantny napohlad.

Što rĕča stawizny tuteje cyrkwje?
1407 dari radny knjez Hermann z Wu- 

njowa swoju winicu tachantskemu kapit- 
lej, zo by tćn tam k česći swjateho Mik- 
ławša cyrkej natwarił a kĕrchow załožił. 
Tak so tež sta. Tola wot husitow bu kapała 
bćrze zničena a tak natwa- 
richu krutu murjowanu cyr- 
kej w gotiskim stilu.

W  lĕče 1634 - bĕše to čas 
Třicećilĕtneje wojny - so cyr- 
kej přez mĕšćanski woheń hač 
na murje znowa wotpali. Wot 
tuteho časa wosta cyrkej roz- 
padanka a tež kĕrchow so 
lĕdma hišće wužiwaše.

We 18. lĕtstotku zwoprawdźi tachantski 
kapitl mysl, cyrkwinsku ruinu jako kĕrchow 
wužiwać.

Hnujacy je džensa wobraz kĕrchowa z

mnohimi křižemi a narownymi 
pomnikami ze serbskimi a nĕm- 
skimi napismami zemrĕtych w byw- 
šim wołtarnišću a wokoło cyrk- 
wje.

Što powĕda powĕsć wo cyrk- 
wi?

Započatk 18. lĕtstotka bydle- 
še w Budyšinje čestny rjemjeslnik, 
kotryž wšĕdnje pilnje džĕłaše, na 
sobotach po dźĕle pak sej tež 
radyškleńcu piwa popřa.

Tak ćehnješe tež jednu sobotu 
w lĕće 1702 z wje- 
sołeho wulĕta z bli- 
skeje wsy domoj. 
Njemožeše pak swoj dom na- 
makać a zabłudźi so do Mi- 
kławskich rozpadankow. Tam 
pak hrabny jeho mučnota. 
Při bywšim wołtarnišću lehny 
so do trawy a zapadny do 
kruteho spara.

Jako wotući, bĕ hłuboka nćc. Ale w jeho 
bliskosći zyboleše so jasna swĕca. Won so 
zhraba a widźeše swjedźensce wudebjeny 
wołtar. Při wołtarjowych schodźenkach žor-

lachu so kažz pryskaceho kužoła złotaki a 
slĕbornaki. Cyle překwapjeny storči rje- 
mjeslnik při wokołobĕhanju do karana a 
wĕdźeše nadobo, što ma činić. Zmuži so a 
napjelni karan z pjenjezami. Runje wtym 
wokomiku wotbi w mĕsće prĕnju hodźinu 
a na Zidowje zaspĕwa kapon.

Zbožowny chwataše rjemjeslnik domoj. 
Hačsu jemu pjenjezy zbožo přinjesli - wo 
tym mjelči powĕsć.

Podała G abriela Gruhlowa

Serbska adwentna kantata
Chor 1. serbskeje kulturneje brigady přeprośuje tež lĕtsa zaso na předwječoru 
prčnjeho adwenta, 30. nowembra, na swoj mjeztym hižo tradicionelny koncert do 
Michałskeje cyrkwje w Budyšinje. Započatk budźe w 17.00 hodź. Pod wumĕłskim 
nawodom dirigenta Friedemanna Bohme zaklinči duchowna hudźba, wobrubjena 
wot instrumentalnych tworbow dujerjow a pišćelow.

Wosebitosč koncerta budźe prĕnje předstajenje serbskeje kantaty k adwentej, 
kotraž nasta w zhromadnym dźĕle fararja Jana Malinka, 1. serbskeje kulturneje 
brigady a Drježdźanskeho komponista Berta Handricka. Komponist wustupi při 
tym sam jako přewodźer při pišćelach. Na teksty Kilianowych kĕrlušow, kotrež su 
přez wotpowĕdowace bibliske hrona mjez sobu zwjazane, nasta tworba za chor z 
přewodom pišćelow. Telko hodźi so hiźo rjec: Tež hdyž jedna so wo hudźbnu nowo- 
tworbu 21. lĕtstotka, su strachi připosłucharjow zrozumjenja hudźby dla njetrje- 
bawše; sposrĕdkuje so hłownje hudźba, kiž připosłucharja k přemyslowanju wo 
adwentnym času a swojim zadźerženju w nim pohnuwa. Snano sće podla, hdyž 
zaklinči prĕni raz w serbskich hudźbnych stawiznach adwentna kantata?

W  mjenje 1. serbskeje kulturneje brigady Tomaš Pawlik

Hesla wušli

HESŁA 
2003

K ń n c  o k to b r a  su w  s e rb s k im  n a k ła d n i-  
s tw je  w  B u d y š in je  w u š ii O c h ra n o w s k e  
h e s ła  n a  lĕ to  2 0 0 3 . Z e s ta ja ł je  je  k a ž  h ižo  
w  m in je n y m a j lĕ ta m a j H inc  Š o łta  z  Lau ter- 
b a c h a . W u tro b n y  d ź a k  je m u  z a  je h o  prń - 
cu !

K u p ić  m ń žeć e  sej „ H e s ła  2 0 0 3 "  z a  2 ,5 0  
e u ro w  p o ia  S e rb s k e h o  e w a n g e ls k e h o  to - 
w a rs tw a  a  w  S m o le r je c  k n ih a rn i w  Budy-
š in je .

Mĕsac žarowanja
Nowemberje mĕsacžarowanja. Na Dnju 
ludoweho žarowanja 17. nowembra spomi- 
na so po cylym kraju na wopory wojnow a 
namocy. Napominanje k mĕrej je wosebje 
wažne wnašim namocnym swĕće. Na kro- 
mje Čelnoho w smĕrje na Miłoraz bĕ nĕhdy 
pod wulkej starej chojnu wojerske pohrjeb- 
nišćoz48 rowami. Čelnoje so 1976 stałoz 
woporom Wochožanskeje wuhloweje ja- 
my. Jama tež wojerske rowy wohrožowaše. 
Tohodla buchu wone na přikaz tehdyšeje 
Rady wobwoda Choćebuz spočatk sydom- 
dźesatych lĕt přepołožene na lĕsne po- 
hrjebnišćo w braniborskim Halbe njeda- 
loko Błotow. Tamniše pohrjebnišćo słuša k 
najwjetšim wojerskim kĕrchowam po cyłej 
Nĕmskej a so swĕru hlada. E. Bigonowa

N ĕ tč iš e  w o je rs k e  p o h r je b n iš ć o  w  b ra n i-  
b o rs k im  H a ib e  Foće: E. Bigonowa, archiw

N ĕhdyše w o je rske  po h rjeb n išćo  p o d  s ta re j 
chojnu w  Ćelnom

Wĕmosć z  cyrkuńnskich knihow
W  našim kraju steja pomniki za padłych 
cuzych wojakow, za sowjetskich a tež za 
pćlskich, potajkim - kaž je so nĕhdy prajiło 
- za našich wuswobodźerjow. Wĕmy pak, 
zo bĕ tute wuswobodźenje za jara wjele 
ludźi, snadź samo za wjetšinu z trawma- 
tiskimi dožiwjenjemi zwjazane było.

Ztutej tematiku zabĕra so rodźeny Łuži- 
čanTheodorSeidel wswojejjenož 135 stron 
wopřijacej knižce „Wćjnske złostnistwa w 
narańšej Sakskej - Zabyći mortwi z apryla/ 
meje 1945". Awtor je z wulkej prćcu, z akri- 
biju rešeršował. Je  wopytał farstwa a tam 
je pohrjebne knihi přestudowała z nich wšitko 
to wupisował, štož je so do nich nalĕto 1945 
a pozdźišo zapisowało. Čitaš-li to, štož je 
Seidel nahromadźił, zda so ći, zo čitaš stare 
cyrkwinske zapiski wo hroznych podaw- 
kach za čas Třicećilĕtneje wćjny!

Seidel je swoje dźĕło, kotrež wšak popra- 
wom - kaž sam praji - jednotliwc dočinić 
njemćže, bjez předsudkow na so wzał. Mo- 
tiw jeho slĕdźenja pak bĕše wosud jeho nana, 
kiž słušeše sobu ktamnym volkssturmow- 
cam, kotrychž bĕchu sowjetscy wojacy 
22. apryla 1945 do brćžnje zawrĕli na ku- 
ble majora von Loebensteina w Delnjej Ki- 
nje. Potom brćžeń zapalichu. Masaker dźe 
na konto 1. ukrainskeje fronty. 195 wopo- 
row bĕ jich było. Tule ličbu w płomjenjach 
zahinjenych abo zatřĕlenych muži nadeń- 
dźeš w rozprawje fararja Budyskeje Mi- 
chałskeje wosady Rudolfa Langi, kiž je wo- 
pory 1. meje 1945 pochował.

Strach před dobyćerjemi a pozdźišo přika- 
zane přećelstwo z nimi zadźĕwaštej objek- 
tiwnemu přeslĕdźenju a přepytowanju taj- 
kich a podobnych wćjnskich złćstnistwow, 
kotrež bĕchu wočiwidne zranjenje Haag- 
skeje konwencije z lĕta 1907 a Genfskeho 
zrĕčenja wo wobchadźenju z wćjnskimi ja- 
tymi z lĕta 1929. Na wobĕmaj stronomaj 
je so to stało. Čitajo Seidelowu knižku zno- 
wa spćznaješ, kelko horja wćjna runje ciwil- 
nej ludnosći načinja, njech jedna so wo 
rubježnu wćjnu, njech jedna so jako wot- 
mołwa wo tak mjenowanu swjatu a wćt- 
činsku. Wojak wostanje mordar, njech po- 
choduje w nadawku nĕkajkeho fiihrera k 
ranju, njech w nadawku nĕkajkeho gene- 
ralisimusa k wječoru.

Seidelowy zamĕr njebĕ, so z nĕmskimi 
złćstnistwami, njeličomnymi a njewoda- 
jomnymi, zabĕrać. Wo nich je so po 1945 
hižo přeco wjele pisało. Jeho tema su nje- 
skutki sowjetskich a pćlskich wojakow w 
narańšej Sakskej, wo kotrychž je so w byw- 
šej NDR lĕdma što abo docyła ničo pisało 
(abo, kaž pola serbskeju awtorow čitamy, 
złahodźejo, bagatelizujo). Ličba njeskut- 
kow, skućenych na njewobdźĕlenych a nje- 
winowatych ciwilistach, na mužoch, na žo- 
nach, na holcach, je wulka, přewulka, hač 
zo by so nadal zamjelčeć hodźała.

Serbskeho čitarja předewšĕm zajimuje,

Rriegsverbrechen 
in Ostsachsen
Die vergessenen Toten von 
April/M ai 1945

Von Theodor Seidel

T h eo d o r S e id e l, K rie g s v e rb re c h e n  in  O st- 
s a c h s e n  -  D ie  v e rg e s s e n e n  T o te n  von  
A p r ii /M a i 1 9 4 5 , e d itio n  o s t im  V e r ia g  d a s  
N e u e  B e riin , 2 0 0 2

što je so w serbskich wosadach wothrało. 
Wćn so praša, hač je temu woprawdźe tak 
było, zo płaćeše přikaz maršala Konjewa, zo 
mĕjachu sojemu podstejacy wojacy mćhł- 
rjec ze Serbami we Łužicy zbratřić. Seidel 
cituje patra Luciusa Teichmanna, w lĕće 
1945 w Chrćsćicach skutkowaceho. Atćn 
w swojich dopomnjenkach twjerdźi: ,Ja  
sym zaćehnjenje ruskich a polskich wćj- 
skowych jednotkow, jich witanje a poho- 
sćenje přez wuswobodźenu a wozboženu 
serbsku ludnosć ze swojimaj wočomaj wi- 
dźał... nihdźe njejsu dobyćerjam kadźidło 
sypali, kažto dźensa serbscy stawiznopisarjo 
šĕrja..."

Tež štož masaker Schornerowych woja- 
kow na pćlskich zranjenych nastupa, citu- 
je Seidel najprjedy raz patra Teichmanna, 
kiž wo 36 zabitych zranjenych pisa. Derje 
pak, zo tež druhe žćrła naspomnja, kiž wo 
200 hač do 300 zranjenych Polakach wĕ- 
dźa, kotrychž su Nĕmcy w Hćrkach a wo- 
kolinje na bestialiske wašnje zamordowali.

Tema Seideloweho slĕdźenja bĕchu ci- 
wilne wopory. Ate bĕchu wšak poprawom 
runje tak wopory Rusow a Polakow kaž tež 
Nĕmcow, kotřiž ze swojim fanatiskim, tola 
njezmyslnym wojowanjom hač do „endsie- 
ga" hidu a wjećiwosć hač do ekscesa stop- 
njowachu a ćerpjenje ludnosće podlĕšichu.

Wosebje zlĕ je so z ciwilistami w juhoza- 
padnym dźĕlu Kamjenskeho wokrjesa za- 
chadźało. Tam su na 200 njewobdźĕlenych 
skćncowali. Je  lĕdma wsy, hdźež njebĕchu 
dobyćerscy wojacy runja rubježnym mor- 
darskim cwćlbam Třicećilĕtneje wćjny wo- 
bydleri krjudowali, wurubili a zarazyli.

Wuslĕdki swojeho slĕdźenja zjimajo Sei- 
del hišće raz potwjerdźi: „Tež Serbja njebu-

chu ... přelutowani." Přikłady za to je podał. 
Njech jednaše so wo antifašistisce zmy- 
sleneho muža w Małym Wjelkowje, kiž so 
nadźiješe, zo budźe so jako Serb mćcz Rusa- 
mi a Polakami dorozumić. Jeho su hroma- 
dźe z druhimi w lĕsku blisko Małeho Wjel- 
kowa po metodźe sowjetskich čekistow z 
kulku do tyła zatřĕlili. Abo njech jedna so 
wo Baćonskeho kantora a serbskeho wu- 
čerja, pola kotrehož wojacyjeho bydlenje 
přerywajo wobrazy ze swĕtoweju wćjnow 
namakachu, hdźež bĕ wćn jako wojak wi- 
dźeć. Jeho su „w lĕsu zatřĕlili". Nimo tuteju 
znateju padow dyrbimy z tym ličić, zo bĕ 
mjez woporami, tež w holanskich kćnči- 
nach, tćjšto Serbow było. Nadpadnje wjele 
starych muži a žonow njeje wuswobodźe- 
nje přetrało a „do wĕsteje smjerće a rowa" 
přišło. A pola tych, kiž bĕchu tamne dny 
sami ruku na so złožili, njemĕło so twjer- 
dźić, zo jednaše so „jenož" wo nacistisce 
zmyslenych ludźi.

★
Podpisaneho je zajimowało, hač a što 

so wo jeho rćdnej Nowej Wsy pola Rakec 
pisa. Na stronje 70 je skrćtka naspomnje- 
ne: „Po wuprajenju dalšeho swĕdka su še- 
sćoch z Noweje Wsy pochadźacych muži 
zajeli a wotwjedli. Tych su posledni raz w 
na sewjer wot Rakec ležanej Strćži widźeli. 
Wot teho časa su zhubjeni." Bĕ pak jich 
wosom muži było: nĕmski korčmar, pjeć 
serbskich ratarjow a dwaj serbskaj wotroč- 
kaj. Na Kubicec ležownosći dyrbjachu so k 
eksekuciji zestupać, přichadźacy oficĕr - 
hač pćlski abo sowjetski, njeje znate - je 
temu zadźĕwał. Při tej składnosći dźewja- 
teho, sydomnaćelĕtneho młodźenca, zas 
domoj pćsłachu. Jenički zawlečenyje so z 
lĕhwa w Pćlskej nawrććił. Tamnych pak, 
tak je so powĕdało, su kćnc apryla abo 
započatk meje 1945 pječa wuhladali, kak 
přez Kamjenej kročo do lĕsa wotbočichu, 
ducy dom. Njejsu pak ženje do Noweje 
Wsy dćšli. W  lĕće 1948 bĕchu liški w lĕsku 
dźĕle ćĕła wuhrjebali. Přepytowanska ko- 
misija hišće dalše ćĕła namaka a da je wot- 
transportować. Pola wšelakich bĕchu nopy 
rozražene byli. Ležachu tam tež rozbite třĕl- 
by. Wudowy dyrbjachu sej ćĕła wobhla- 
dać, žana pak njebĕ swojeho mandźelskeho 
identifikować zamćhła. Ličba zabitych bĕ- 
še nĕkak identiska z ličbu zawlečenych 
Nowšanow. Škoda, zo njeje so tu tehdy 
dale chutnje slĕdźiło chiba slĕdźić smĕło.
Dźensa je lĕdma hišće časowych swĕdkow.

★

Štož je Berlinski sudnik n. w. Seidel na 
farach zwĕsćił a napisał, je nuznje trĕbny 
přinošk při pytanju za wĕrnosću. To mĕło 
nastork k dalšemu slĕdźenju być. Nas a 
našich potomnikow pak njech pomniki za 
cuzych wojakow w našim kraju tež w při- 
chodźe do wopominanja a rozpominanja 
pohnuwaja! H inc S ołta

wumĕnk přežiwi wot lĕta 1996 w Kamjen- 
cu, hdźež dale wšelake cyrkwinske nadaw- 
ki wukonješe.

Pćdla farskeho dźĕła wĕnowaše so dr. 
Wolfgang Rudolph stawizniskim slĕdźenjam. 
Za swoj čas w Hrodźišću napisa wobšĕrnu 
wosadnu chroniku, kotraž so tam dźensa 
jako manuskript w farskim archiwje cho- 
wa. W  samsnym času zabĕraše so ze zwo- 
nami we wosadach Hornjeje Łužicy a wo- 
zjewi 1961 w Lĕtopisu dokładny přinošk 
wo Gruhlec zwonylijerni w Malym Wjelko- 
wje. Jakofararw Porchowje promowowaše 
1967 na teologiskej fakulće Lipsčanskeje 
uniwersity z doktorskim dźĕłom wo Paulu 
Drewsu, wotcu ewangelskeje cyrkwinowĕ- 
dy a nabožneje ludowĕdy. Hač do wysoke- 
je staroby posrĕdkowaše swoju stawizni- 
sku wĕdu dale w mnohich přednoškach a 
wšelakich wozjewjenjach.

Hačrunjež je jenož pjeć lĕt w serbskej 
wosadźe słužił, wosta dr. Wolfgang Ru- 
dolph Serbam zwjazany. Won bĕ čitar Pom- 
haj Boh, do kotrehož je w bĕhu lĕt tež sam 
wšelake přinoški podał. Zajimawa remini- 
scenca na jeho časjako farar w Hrodźišću 
su jeho před lĕtomaj w Pomhaj Bćh wozje- 
wjene dopomnjenki na Mĕrćina Nowaka- 
Njechorńskeho. Posledni jeho serbski při- 
nošk, w kotrymž předstaji Kamjenske cyrk- 
wje, mćžemy w lĕtušej Serbskej protyce 
čitać. Zdźakom spominamy na to, štožje 
dr. Wolfgang Rudolph Serbam dobreho 
wopokazał. Njech won wotpočuje w Božim 
mĕrje. T.M.

Hćdnotne serbske napisy steja na wobło- 
ženju pišćeloweje łubje. Chrjebjanska cyr- 
kej - wona je so 1625 natwariła, 1681 
wotpaliła a 1685 zaso znowa natwariła - 
ma bohate stawizny. Tu skutkowaše farar 
dr. Bjedrich Sella. Jutry 1891 wuda wćn 
prĕni krććserbski ewangelski časopis Pom- 
haj Boh. Dźensniši stawtřĕchi a kozłow by 
duchowneho jara znjemĕrnił.

„W  poslednim času mĕjachmy přeco 
zaso mjeńše wichorowe škody", rozprawja 
farar Andreas Rietschel. „Mjeztym je na- 
zhonita architektka, kiž so wjele zabĕra z 
cyrkwjemi, hrib w hrjadach kćzłow zwĕ- 
sćiła. Wosebje zlĕ je wokoło wuhenjow. Tež 
třĕcha sama dyrbi so nuznje sanĕrować."

Starosće w domiznje Pomhaj Boh
Chrjebjanska cyrkej trjeba ponowjenje třĕchi a kozlow

Prĕnje trochowanje architektki: cyłkownje 
180 000 eurow koštow. Tola zwotkel brać? 
Wosada (wona ma 850 čłonow w Chrjebi - 
Nowej Wsy a w Mikowje) ma jenož mało 
pjenjez. Nadźija fararja: Chrjebja - Nowa 
Wjes je tuchwilu spĕchowanska wjes. „Smy

S e rb s k i n a p is  w  C h r je b ja n s k e j c y rk w i

so naprašowali wzarjedźe za krajne nowo- 
rjadowanje w Kamjencu a zhonili, zo je 
spĕchowanje z 30 procentami možne." To- 
la Rietschel (wot 1991 farar w Chrjebi) tež 
wĕ, zo dyrbi iniciatiwa ksanĕrowanju pře- 
dewšĕm z wosady sameje wuchadźeć. Nĕt- 
ko je trjeba wjele procy a fantazije. ,Cyłu 
naprawu možemy wĕzo jenož we wjaco- 
rych twarskich wotrĕzkach zwoprawdźić. 
Dokelž nam prosće pjenjezy faluja", woča- 
kuje Bettina Michalsky, wjesna chronistka 
a čłonka wosadneje rady, wutrajne proco-

wanje wo financielne srĕdki. Wona so na- 
dźija na zasadźenje wobydlerjow a na jich 
zwćlniwosć, darować. Wona so tež nadźija 
na pomoc wjele njekřesćanow. Do zymy 
hišće chcedźa prowizorisce škałoby w třĕše 
zatykać. Wosadna rada wokoło předsydy 
Torstena Roschka chce so za sanĕrowanje 
zasadźeć. „Hišće njewĕm, kak problem roz- 
risamy. Wĕm jenož, zo dyrbimy jon rozri- 
sać", praji farar Rietschel. Štož chce sanĕ- 
rowanje Chrjebjanskeje cyrkwje z radu, ze 
skutkom abo z pjenjezami podpĕrać, može 
pod čisłom 03 58 93/64 28 zazwonić na 
farski zarjad. Andreas Kirschke

o lUttftto I
bobycjc  b a * .aM řh

n 'i f r K r K r t  '

Jcfom Ebtpfta 
1- K o r .  15.57

W  starobje 78 lĕtzemrĕ dnja 11. oktobra w 
chorowni w Kamjencu farar na wumĕnku 
dr. theol. Wolfgang Rudolph. 17. oktobra 
bu won wot superintendenta Mullera na 
hłownym pohrjebnišću w Kamjencu po- 
chowany. Wo njeho žaruja mandźelska a 
synaj ze swojbomaj.

Dr. Wolfgang Rudolph bĕ so 18. nowem- 
bra 1923 w swćjbje mĕšćanskeho zastojni- 
ka w Drježdźanach narodźił. Po maturje 
započa w lĕće 1942 w Lipsku studować 
medicinu, borze pak studij spušći a zahaji 
wukubłanje na hladarja chorych. Hišćeza 
čas wćjny nawroći so do Drježdźan, hdźež 
započa na Techniskej uniwersiće studować 
botaniku, doniž jeho do wojakow njezwo- 
łachu. Po wćjnje nawukny wzahrodnistwje 
swojeho dźĕda w Drježdźanach powołanje 
zahrodnika. Po tym chcyše so stać z diako- 
nom, rozsudźi pak so naposledk za du- 
chownstwo. Teologiju studowaše wot lĕta 
1950 na cyrkwinskej wysokej šuli w Berlinje 
a wot lĕta 1952 w Lipsku. W  tutym času 
započa ze swćjskeho zajima serbsce wuk- 
nyć pola wučerja Richarda Zahrodnika w 
Drježdźanach a pola docenta Michała Naw- 
ki w Lipsku. Po prĕnim teologiskim pruwo- 
wanju přebywaše 1954 poł lĕta jako wučb- 
ny wikar pola fararja Awgusta Meltki w 
Klukšu, hdźež so dale w serbšćinje wukma- 
ni a swoje prĕnje serbske kemše swjećeše.

W o lfg a n g  R ud o lp h  ja k o  m ło d y  d u c h o w n y  
w  H ro d ź iš ć u  1 9 5 6  Foto: priwatne

Wot 1955 do 1960 słužeše w tehdy hišće 
přewažnje serbskej Hrodźišćanskej wosa- 
dźe, spočatnje jako wikar, wot lĕta 1957 
jako farar. 1960 sta so z fararjom w Porcho- 
wje. Wot lĕta 1981 bydleše w Hrabowej 
(Groftgrabe) a skutkowaše jako eforalny 
wikarza Kamjenski cyrkwinski wokrjes. Swoj

Pohlad n a  C hijeb jansku cyrkej. W jes m a serb- 
ske staw izny. S lĕd źer A m o š t M u k a  p o d a  w  
lĕ tom aj 1 8 8 3 /8 4  1 3 5 0  serbskich a  4 5 0  nĕm - 
sk ich  k ře s ć a n o w  w e  w sy. H išće 1 9 5 6 , ta k  
ch ro nika , rĕčachu  3 4 3  w o byd lerjo  serbsce. 
Poslednja serbska k o n firm a d ja  bĕ 1920.

F a ra r  A n d reas  R ietschel w o b h la d a  sej ško- 
dy w  h rja d a c h  k o z ło w . W oseb je  z łe  su w one  
w o k o ło  w u h en jo w . Fota: A. Kirschke

Dopomnjenki na naju dźĕda Mateja Handrika
Na dźĕda mam krasne dopomnjenki! Hižo 
jĕzba do Slepoho bĕ wulkotne dožiwjenje. 
Hačrunjež bĕch tehdy hakle štyri abo pjeć 
lĕt stara, widźu dźensa hišće jasnje před 
sobu dźĕdowu rožowu a zeleninowu za- 
hrodku. W  chlĕwje je nam dźĕćom swinje 
pokazał a nawječor so z nami přez hona k 
lĕsej přechodźował. Šibale so smĕjkotajo 
je jonu rjekł: „Słyšiće, kak wulki kamel ru- 
je?" Hakle wjele pozdźišo sym zhoniła, zo 
njebĕ to kamel był, ale sirena z Bĕłowo- 
dźanskeje škleńčernje.

Hišće rjeńšo bĕ, hdyž pozdźišo za čas 
wulkich prćzdnin dźĕda a wowku w Drjež- 
dźanach wopytach. Dźĕd dźĕše ze mnu do 
molboweje galerije. W  dworje Cwingera 
sedźo čakachmoj na spĕw zwončkow z 
Mišnjanskeho porclina. Dołho kročachmoj 
před sławnej kachlicowej sćĕnu, na kotrejž 
su sakscy wjerchojozwobraznjeni. Dźĕd mo- 
žeše krasnje wujasnjować. Moj wulki zajim 
za tworjace wumĕłstwo je zawĕsće wćn we 
mni zbudźił. A wulĕty do Pillnitzy! Na taj- 
kich stawizniskich ekskursijach mĕješe dźĕd 
runje tak swoje wjeselo kaž ja. Hdyž potom 
dožiwi, kak w februaru 1945 woheń jeho 
lubowane Drježdźany spćžrĕ, bĕ to za nje- 
ho, hačrunježćĕlnje přežiwi, smjertny stork.

Hišće dźensa znaju nĕšto serbskich sło- 
wow, přetož bĕše jemu wulke wjesele, nas 
nĕkotre wobroty nawučić. Wowka wšak 
rĕčeše z nim jenož serbsce, hdyž my abo 
słužowna njesmĕdźach- 
my rozumić, wo čo so 
jednaše.

Wjele pozdźišo, hdyž 
bĕchmy hižo dorosće- 
ni, zhonich ze swćjb- 
neho powĕdanja, zo bĕ 
so najlĕpši přećel dźĕ- 
da jara za panslawisti- 
ske mćcnarstwo zasa- 
dźił a zo bĕ dźĕd mĕł 
so stać z kultusowym 
ministrom. Wćn sam 
je mi ze šibałym po- 
smĕwkom powĕdał, zo 
bĕ napisał knihu wo 
serbskich wjesnych 
mjenach a jich wozna- 
mje a zo bĕchu jeho 
dla toho nacionalso- 
cialisća skazali na za- 
rjad, hdźež jemu pra- 
jichu, zo so žałostnje myli, přetož serbskich 
mjenow w Nĕmskej žanych wjace njeje. To 
je so radšo wudawał jako hłupikojty starc.

Anne-Regine H einem ann rodź.
From m hagen, Lutherstadt Eisleben

Zažne dopomnjenki na mojeho dźĕda Ma- 
teja Handrika su jara młowojte. Jasne by- 
waju hakle wot februara 1945, jako so 
dźĕd a wowka z Drježdźan k nam do Erde- 
borna w Mansfeldskim kraju přesydlištaj.

Při bombardowanju Drjež- 
dźan 13. februara bĕštaj zhu- 
biłoj swoje bydlenje a wšo 
wobsydstwo. Hdyž přińdźe- 
štaj k nam na našu faru w 
Erdebornje, njebĕ mi hišće 
cyle 11 lĕt.

Dźĕd, kiž wšak z burstwa 
pochadźeše, bĕ jara z přiro- 
du zwjazany, a tak pytaše 
sej swoju zabĕru na našej 
farskej zahrodźe: Sadźeše a 
šćĕpješe sadowcy, wobrĕ- 
zowaše rože, kerki a žiwe pło- 
ty. Derje dopomnju so na 
jeho špodkatu čapku, ko- 
truž při dźĕle nošeše a ko- 
truž my dźĕći „Ernsta Thal- 
mannowu čapku" mjeno- 
wachmy. Hdys a hdys pom- 
hach dźĕdej w zahrodźe.
Hdyž pak wćn z wulkej piłu 
přez dwćr přińdźe, dźĕch je- 
mu z puća, přetož to wo- 
znamjenješe dźĕło!

Mjez sobu rĕčeštaj dźĕd 
a wowka serbsce - dźĕd 
wšak njeje ženje „sorbisch", ale přeco jenož 
„wendisch" prajił. Serbsce rĕčeštaj tež - hdyž 
njesmĕdźeše to nichto rozumić - z mojej 
maćerju, kotražtohorunja bĕžnje serbšći- 
nu wobknježeše. Dopomnju so, zo bĕ nam

dźĕd z Drježdźan na pćštowych kartach 
serbsce pisał, pćštownicy w našej wsy klu- 
bu, kotraž wćipna wšu wotewrjenu poštu 
čitaše. Maćje mi powĕdała, zo je dźĕd na 
smjertnym łožu z njej jenož hišće serbsce 
rĕčał. Serbšćina wšak bĕ jeho maćerna rĕč 
a bĕ drje tež ze wšĕdnej wobchadnej rĕču 
na Slepjanskej farje była. Nas dźĕći wučeše 
dźĕd krćtke serbske hrćnčka a spĕwčki. 
Rano powitach dźĕda serbsce: „Dobre ra- 
nje, ja sym so derje naspinkał", moje tři

sotry prajachu „... naspin- 
kała". Derje dopominam 
so hišće na tekst a melo- 
diju spĕwčka, njewĕm 
pak wjace, wo čo so w 
nim jedna: „Zady našej' 
pjecy kuntwory hraja, čer- 
wjene, zelene kabaty ma- 
ja." W  dalšim spĕwje rĕ- 
kaše: „Holčo, brune, bru- 
ne wćčko, sydń so ke mni, 
radosć moja sy a duša we 
mni."

Hdyž bĕ w Erdebornje 
nĕchto wumrĕł, tak so ra- 
no we wosmich wuzwo- 
nješe. Dopomnju so, zo 
rano 6. februara 1946 
zwony zwonjachu a mać 
praji: „Dźensa zwonja 
zwony za wašeho dźĕda, 
Boh tćn Knjezje jeho dźen- 
sa w nocy k sebi zwołał." 
Tež na jeho chowanje 
9. februara so derje do- 
pomnju. Bĕ to mokre a 
zymne popołdnjo a wi- 

dźu hišće, kak ducy na kĕrchow wowcyny 
čorny šlewjer we wĕtře zmawowaše. Hdyž 
do kapałki na kĕrchowje zastupichmy, w 
kotrejž steješe dźĕdowy kašć na marach, 
torhny mi nĕchto moju mĕcu z hłowy, 

kotruž njebĕch wotewzał. 
Kapałka bĕ Ićdzymna a 
spĕwachmy kĕrluš „Nun 
lasst uns den Leib beara- 
ben ...".

Ležaty křiž z mjenom 
a žiwjenskimi datami wo- 
znamjenješe dźĕdowy 
row, do kotrehož bu 
1956 tež wowka pocho- 
wana. Tehdy bĕch ja hi- 
žo w zapadźe. Bćrze po 
tym přećahnyštaj mojej 
staršej do Magdeburg- 
skeje berdy. Hakle 1974 
- tež staršej bĕštaj mjez- 
tym zemrĕłoj - wopytach 
zaso Erdebornski kĕrchow. 
Mojej staršej dźowce, te- 
hdy sydom- a wosomlĕt- 
nej, našćipaštej na brjož- 
ku pisany kwĕćel pćlnych 

kwĕtkow a połožištej jon na row. Hdyž sej 
bćrze po přewroće zaso do Erdeborna dojĕ- 
dźech, tam row hižo njenamakach. Woko- 
ło lĕta 1985 bĕ zemja na dźĕlu kĕrchowa 
do hłubiny zapadnyła, kaž so to w Mans- 
feldskej kćnčinje dla wot hćrnistwa zawo- 
statych podzemskich prozdnjeńcow husći- 
šo stawa. Tak je so zhubił row Mateja Han- 
drika a jeho mandźelskeje Mathildy rodź. 
Mrćzakec. F a ra rn . w.

Christoph Frommhagen, W ardersee

Matej Handrik
* 5.4.1864 
1890-1892

24.11.1892

1892-1934
1934-1945

1945-1946

t  6.2.1946

w Jamnom 
pomocny prĕdar w 
Budestecach 
zmandźelenje z Mathil- 
du Mrćzakec, jeničkej 
dźowku fararja Herma- 
na Mrozaka w Budeste- 
cach; z mandźelstwa 
wuńdźechu štyri dźĕći 
fararwSlepom 
na wumĕnku w Drjež- 
dźanach
pola swojby dźowki w 
Erdebornje pola Eislebena 
w Erdebornje

N eh d yš i ro w  M a te ja  H a n d r ik a  a  m an - 
d ś e ls k e je  w  E rd e b o rn je

M a te j H a n d r ik  z  m a n d ź e ls k e j 
M a th ild u  ro d ź . M r o z a k e c  w o - 
k o ło  lĕ ta  1 8 9 5  Foće: priwatnej

Zeńdźenje z ministrom
Dnja 23. septembra 2002 bĕ sakski statny ministerza wĕdomosć 
a wumĕłstwo, knjez dr. Matthias Rofiler, předsydow a nawodow 
18 serbskich towarstwow a institucijow do Serbskeho domu do 
Budyšina přeprosył. Minister, kotryž ma tež serbske naležnosće 
na starosći, bĕ prosył na rozmołwu, zo by so ze serbskej proble- 
matiku zeznajomnił. Jako prjedawši ministerza kultus njeje jemu 
serbska tematika cuza, wćn wĕ wo wotebĕracej lićbje Serbow a z 
tym zwisowacych problemach. Tuž jeho wosebje zajimowaše, 
kak Serbja problem dorosta widźa. Předsyda Serbskeho ewangel- 
skeho towarstwa rozprawješe wo nĕtćišej situaciji ewangelskich 
Serbow. Při tym na to pokaza, zo je dla falowacych serbskich 
fararjow zastojnstwo Serbskeje superintendentury wohrožene a 
zo so tehodla Serbski zakoń sakskeje krajneje cyrkwje přepruwuje 
a předźĕła. Won prošeše ministra, zo by tutćn proces kedźbu mĕł.

M ĕrćin  W irth

Žnjouy dźakny sujedźeń wMalešecacb

B ažu s lu žb u  n a  žn jo w ym  d ža kn y m  sw jed žen ju  6 . o k to b ra  w  M a -  
lešecach w o b o h ać ich u  dźĕći w je sn e je  p ĕ s to w a m je  po d  n a w o d o m  
p ĕ s to w a rk i J a d w ig i W ejš ine je  z  rjan ym  d w urĕčn ym  p ro g ra m o m . 
K em še sw jećeš e  f a r a r  N o a c k  z  C h w a ć ic . W o t w o s a d n y c h  d a rje -  
ne p ła d y  d o s ta c h u  b je zd o m n i w  B ud yšin je . Foto: T. Malinkowa

Wosadne popołdnjo w Drjeźdźanach
Pjatnaće lĕt je zašło z oktobra 1987, hdyž so we wosadnym domje 
cyrkwje swjateho Ducha w Blasewitzu serbscy křesćenjo po 10lĕtnej 
přestawce prĕni krććzasozeńdźechu. Wadwenće 1977 bĕsow 
Leubnitz-Neuostra poslednja serbska Boža słužba swjećiła.Tehdy 
bĕ so farar Hinc Šołta podał na wumĕnk. Ztym bĕchu zašli serbske 
kemše w Drježdźanach, kotrež bĕchu so wot lĕta 1848 prawid- 
łownje štyri krćć wob lĕto wotmĕwali.

Na naš małyjubilej mćžachmy witać fararja Jana Malinka z 
Budyšina, kotryž bĕ mi při mojim prĕnim wopyće w Hrodźišću 
1986 dowĕrił nadawk, zaso natwarić serbsku wosadu w Drježdźa- 
nach. Tehdy bĕ Marja Zahrodnikowa hišće žiwa, kotraž mĕješe z 
rozesłanja Pomhaj Bćh wjele adresow Drježdźanskich Serbow. 
Tohorunja hnydom wot spočatka podpĕraše předewzaće tehdy- 
ša předsydka Drježdźanskeje Domowinskejeskupinydr. Marjana 
Bubnarjec, kotraž hač do dźensnišeho angažowana sobu dźĕła 
při organizaciji mjeztym ekumeniskich wosadnych popołdnjow.

28. septembra, na dnju do swjedźenja swj. Michała, bĕše nutr- 
nosć wĕnowana jandźelam. Farar Malink złoži so w swojim wu- 
kładowanju na słowo z lista na Hebrejskich (1,14): „Njejsu woni 
wšitcy słužowni duchojo, wupćsłani na słužbu tych dla, kiž maja 
namrĕć zbćžnosć?" Nĕhdźe 15 wobdźĕlnikow dźakowaše so je- 
mu za to, zo bĕ do Drježdźan přijĕł, a přeprosy jeho na dalše zeń- 
dźenje. Na přichodne wosadne popołdnjo 14. decembra wočaku- 
jemy kapłana Gabriša Nawku z Kamjenca w kapale cyrkwje swj. 
Jozefa w Drježdźanach-Pieschenje, Rehefeldska drćha 59.

H an d rij Sem bdner

Zetkanje we Wojerecach
Wutoru, 8. oktobra, wuradźowaše mała skupina na Wojerowskej 
farje wo přichodźe serbskeho cyrkwinskeho žiwjenja we Wojerow- 
skej kćnčinje. Wobdźĕleni bĕchu superintendent Vogel, farar Na- 
gel, knjez KašporzĆiska, knjez Wjenkz Drĕwcowa farar Malink. 
Njehladajo na dotal njewujasnjene prašenja wokoło přichoda 
Serbskeho superintendenta dojednachu so wobdźĕlnicy, zo bu- 
dźetej klĕtu dwĕ serbskej popołdni we Wojerecach. Serbskim kem- 
šam přizamknje so wosadne popołdnjo ze wšelakim programom. 
Rĕčeše so tež wo serbšćinje na ewangelskim gymnaziju Johanneu- 
mje we Wojerecach, kotraž ma so bćle spĕchować. Snadź so přez 
projekty poradźi, k wuchowanju prĕnjotneje Wojerowskeje serb- 
skeje tradicije přinošować. Jako wažne spćzna so tež, zo maja so 
WITAJ-skupiny w pĕstowarnjach kaž w Nĕmcach a na Horach ze 
stron cyrkwje duchownje podpĕrać a přewodźeć. Konkretne wob- 
zamknjenja wšaktu njebĕchu mćžne. jm

Přemjenowanje serbskich wsow
Před 65 lĕtami dćsta we Łužicy kopica wsow nowe mjeno. Štož 
nĕmskemu wuchu přejara słowjansce klinčeše, dyrbješe so zger- 
manizować. Hač je cyłkowna ličba wsow, kotrymž je so takle 
zešło, scyła znata?

W  starym Wojerowskim wokrjesu, kaž wćn do lĕta 1952 wob- 
steješe, bu 1937 dohromady 18 wsow přemjenowanych. Tak na 
přikład zmĕni so Spohla na Brandhofen, Nardt na Elsterhorst, Bluno 
na Blunau, Uhyst na Spreefurt, Sabrodt na Wolfsfurt. Wšĕm 
wrćći so po 1945 jich stare serbske mjeno.Taktež w Grodkowskich 
kćnčinach ležacymaj wsomaj Lipsa a Sella, kotrejž bĕchu nacio- 
nalsocialisća překřćili na Lindenort resp. Lindenhain.

We wokrjesu Zhorjelc bĕ jich 11 a we wokrjesu Lubań 6 wsow, 
kiž buchu přemjenowane. W  nĕhdyšim Rćzborkskim wokrjesu bĕ 
samo 29 wsow potrjechenych. Nĕkotre z nich leža dźensa w Pćlskej, 
wjetšinje pak wrćći so po 1945 jich stare mjeno.

Hinašu situaciju namakamy w Delnjej Łužicy. Tu su wsy swoje wot 
nacijow spožčene nowe mjena wobchowali. Tohodla na přikład 
njerĕka wjes Wusoka na kromje Wĕtošowa nĕmsce wjace Weis- 
sagk, ale Markischheide.

Znate je, zo njestawachu so přemjenowanja jenož we Łužicy, 
ale tež w tamnych wot Słowjanow wobsydlenych kćnčinach Nĕm- 
skeje. Po woli tehdyšich knježacych njesmĕdźeše w Nĕmskej po 
mćžnosći ničo wjac na słowjanstwo dopominać. G iinter W olf

S okolcu p o la  B udyšina, k iž  rĕ k a  nĕm sce S o cu lah o ra , bĕchu nacio- 
n a lso c ia lisća  p řem jen o w a li n a  Fa lken b erg . Tuton n ap is  m ńžeš ta m  
džensa  hišće ć ita ć  n a  nĕhdyšim  že lezn isk im  tw a rje n ju .

Foto: T. Malinkowa

Chor Meja před potomnikami Serbow w Texasu spĕwał
Zaćišće dweju člonkow texaskeho serbskeho towarstwa wo zajĕzdźe Radworskeho cbora

Mĕjach zbožo, zo bĕch mjezTexasčanami 
serbskeho pochada, kiždožiwichu 21./22. 
septembra přebywanje chćra Meja w Serbi- 
nje. Chor bĕ sem přijĕł, zo by wustupił na
14. serbskim swjedženju, kotryž wotmĕ so 
w Serbinje na ležownosćach serbskeho mu- 
zeja a lutherskeje wosady swj. Pawoła.

Praju, zo mĕjach zbožo, přetož mam lĕd- 
ma składnosć, so zetkać z ludźimi, kiž rĕča 
serbšćinu, rĕč mojich prjedownikow. Sym 
so narodźiła a wotrostła w Austinje, we 
wulkomĕsće, w kotrymž bĕštaj so dźĕd a 
wowka (Wukaš a Knipa) jako młodaj man- 
dźelskaj zasydliłoj. Dźĕła dla bĕštaj ze Ser- 
bina sem přićahnyłoj a tu wostałoj. Sćĕh 
toho bĕ, zo přestaštaj nałožować serbšći- 
nu, přetož w Austinje njebĕ wjele ludźi, kiž 
tutu rĕč rĕčachu abo rozumjachu. Tak je to 
za mnje wosebite dožiwjenje, hdyž mam 
składnosć, serbšćinu słyšeć.

Chćr dojĕdźe do Serbina sobotu nawje- 
čor. Po witanju a prĕnim zetkanju z hćstny- 
mi swojbami zabawjachu nas spĕwarjo z 
nĕkotrymi spĕwami na jewišću, na kotrymž 
mĕjachu přichodny dźeń wustupić. Potym 
dćńdźechu sej do cyrkwje swj. Pawoła a 
zanjesechu jedyn z kĕrlušow, kotryž chcy- 
chu na druhi dźeń rano na kemšach spĕ- 
wać. Jako w cyrkwi sedźo na serbski kĕrluš 
słuchach, předstajich sej, zo bĕ tele rjane 
spĕwanje, kotrež słyšach, podobne na te, 
kotrež bĕštaj pradźĕd a prawowka před 
wjele lĕtami w samsnej cyrkwi słyšałoj. A 
zaso so mi wuwĕdomi, kajke zbožo mam, zo 
sym runje nĕtko tu a zo smĕm tole dožiwić.

Mejenjo potom w matych skupinkach 
ze swojimi hostnymi swćjbami wotjĕdźe- 
chu, zo bychu we wšelakich domach we 
wokolinje přenocowali. Dźĕch sobu wječe- 
rjeć do Wardaskeje korčmy z Evelynu a 
Arnoldom Kasperom a třomi čłonami cho- 
ra, kiž pola njeju přenocowachu - Beno 
Bĕlk, Bosćij Ješka a Marko Hančik. Na 
zbožo mćžachu tući třo derje jendźelsce, 
takzo mćžachmysoz nimi rozmołwjeć. Při 
dobrej wječeri - bĕchmy skazali specialitu 
Wardaskeje korčmy - zhonichmy, što kćž- 
dy z nich dźĕła, a woni zaso so za wobstej- 
nosćemi w Americe prašachu.

Njedźela, dźeń serbskeho swjedźenja, 
bĕ za mnje a druhich pomocnikow nako- 
pjena z dźĕłom, tak zo njemĕjach skład- 
nosć, hromadźe być ze serbskimi hosćimi. 
Ale popołdnju w třoch, hdyž so chćr na 
jewišću zestupa, přestachmy dźĕłać a syła 
nĕhdźe dwaj tysac ludźi złoži swoju kedźb- 
nosć na rjane spĕwy, kiž zanjese chćr w 
rjanych serbskich drastach. Zaso chwata- 
chu mysle k pradźĕdej a prawowce. Před- 
stajich sej, kak bĕštaj w Serbinje žiwaj byłoj, 
ćežko dźĕłajo a sej krutu wĕru do Boha 
wobchowajo - a přejach sej, zo bych jeju 
zeznała abo wjace wo nimaj wĕdźała. Hdyž

słyšu serbsku rĕč, čuju so bliže swojim prje- 
downikam. Na serbšćinu so rjenje słucha. 
Je  to rĕč, kiž klinči poetisce, hdyž so rĕči, 
ale hdyž so spĕwa, je wurjadnje rjana. Bĕ 
wulka radosć, připosłuchać chćrej, w ko- 
trymž ma kćždy čłon njewšĕdny spĕwan- 
ski talent.

Po předstajenju hromadźachu so čłono- 
jo chora při jednym z najbćle woblubowa- 
nych mĕstnow na swjedźenišću, při předa- 
wanišću piwa. Bĕ rjenje přihladować, kak 
so wotpočnu, piwo pija a ludźi wokoło so 
ze spĕwanjom wjace serbskich spĕwowza- 
wjeselichu.

Pćndźelu rano přiwjezechu hćstneswćj- 
by Mejanow k serbskemu muzejej, hdźež 
čakaše bus, kiž mĕješe jich na dalše před- 
stajenja do Austina a potom dale do San 
Antonio a Houstona wjezć. Čas přebywa- 
nja w Serbinje bĕ překrotki a zańdźe pře- 
spĕšnje. Do wotjĕzda zanjesechu hišće rja- 
ny serbski spĕw, kiž mje k sylzam hnuješe. 
Bĕch zrudna, zo tak spĕšnje wotjĕdu a zo 
w blišim času hižo njebudu nikoho serbsce 
rĕčeć słyšeć. Hižojajich paruju.

J a n  S lack

Lutherska cyrkej swj. Pawoła w Serbinje, 
cyrkej Jana Kiliana, bĕ na dnju serbskeho 
swjedźenja njedźelu dopołdnja na kemšo- 
maj kopaće połna. Hdyž zanjese chćr Me- 
ja rjane spĕwy z wćtcneho kraja, stupachu 
nĕkotremužkuli kemšerjej sylzy do wočow. 
Mysle chwatachu wrććo k pra- a prapra- 
wotcam, kiž bĕchu tu nĕhdy na samsnych 
cyrkwinych ławkach sydali a serbske Bože 
słužby swjećili. Jedyn z kemšerjow, Martin 
J. Dobring z Port Huron, Michigan, rjekny, 
zo „jemu wutroba wyskaše z radosće, sły- 
šeć wot fararja Kiliana spisany kĕrluš". 
Druzy wjeselachu so, zo mćžachu nĕkotre 
znate nĕmske kĕrluše sobu spĕwać a serb- 
ske sobu zynčeć.

Na zetkanjach z čłonami chora Meja 
po kemšach wužiwachu nĕkotři składnosć, 
nałožować swoju nĕmčinu a so dopomnić 
na nĕkotre serbske wobroty, kiž bĕchu sej 
jako dźĕći wot dźĕdow a wowkow wotpo- 
skali. Mnozy so dźiwachu, jako słyšachu, 
zo čłonojo chora mjez sobu serbsce a nic 
nĕmsce rĕča.

Ilse Dorsey z Colorado Springs přińdźe 
do wobchoda w serbskim muzeju so nadźi- 
jejo, zo mćže sej tu CD ze serbskimi kĕrluše- 
mi kupić, zo mćhła ju sobu wzać swojej 
swojbje w Colorado. Margaret Wright z 
Houstona přińdźe do muzeja z přećelku, 
kiž so zajimowaše za serbske drasty a z 
knihow w našej knihowni wo nich wjace 
wĕdźeć chcyše. Na swjedźenju wobdźĕli 
so tež wjac hač 50 čłonow nĕmskeho to- 
warstwa wTexasu. Zajimowani wobhoni- 
chu so woni wo Serbach w Nĕmskej, jich

S p ĕ w a rk i M e je  d o  w u s tu p a  n a  s w je d źe n i-  
šću w  S e rb in je  Foto: Mk. Wjenka
narodnych drastach, rĕči a nałožkach a 
bĕchu zahorjeni, zo mćžachu z čłonami 
chora pobjesadować.

Syły ludźi pjelnjachu swjedźenišćo po- 
połdnju při wustupje chćra Meja. W  Ame- 
rice smy zwučeni słyšeć šotiske dudy, ale 
smĕć słuchać na miłe zynki serbskich du- 
dow bĕ wosebita radosć, wšako mnozy nje- 
bĕchu hišće ženje tćnle wažny instrument 
serbskeje hudźby słyšeli ani widźeli. Mĕ- 
jachmy čĕskich wopytowarjow, kiž bĕchu 
wosebiće přijĕli, zo bychu słyšeli dudy, kiž 
wšak su tež w jich domiznje znate. Emily 
Sunderbeck, kotraž je šwedskeho pocha- 
da, bĕ „zahorjena wot wurjadneje kwality 
chora". Wona gratulowaše texaskemu serb- 
skemu towarstwu, zo bĕ tajku dobru skupi- 
nu do Texasa přiwjedło, a chce so na koždy 
pad klĕtu zaso na serbskim swjedźenju 
wobdźĕlić.

Přichodny dźeń, pćndźelu, spĕwaše Meja 
w Austinje. Doris Reagan, kotraž tam w 
Capitolu dźĕła, praji, zo bĕ to wulkotne 
dožiwjenje, słyšeć serbske spĕwy w rotun- 
dźe Capitola: „Bĕch jara horda, zo mćžach 
wopytowarjam prajić, zo reprezentuje tćn- 
le chor moje swćjske namrĕwstwo." Dr. Da- 
vid Zersen přispomni, zo bĕ w uniwersiće 
Concordia tydźeń do toho wustupił Drjež- 
dźanski holči chćr Arcanum Musicae, ale 
po tym, zo bĕchu ludźo Meju słyšeli, su 
nĕkotři prajili: „Wony koncert bĕ wulkotny, 
ale tutćn so nam hišće lĕpje lubješe." Tež tu 
bĕchu připosłucharjo fascinowani wot du- 
dow a chcychu wjace wo nich wĕdźeć, 
prašachu so za CDjemi a wuprajichu pře- 
će, zo by uniwersita přeprosyła dalše serb- 
ske skupiny do Austina.

Cyłkownje mam zaćišć, zo dožiwjamy 
přibĕracy zajim potomnikow Serbow w Te- 
xasu na swojej narodnosći. K tomu tež při- 
nošuja ćĕlesa kaž chćr Meja, kiž horliwje 
pĕstuja serbsku hudźbu, hudźbu našich 
prjedownikow. Sandra M a tth ije tz

Powĕsće

N o w y  p o m n ik  z a  w  B ud yš in je  ro d ź e n e h o  
w u č e n c a  C a s p a ra  P e u c e ra , p ř ic h o d n e h o  
s y n a  P h ii ip p a  M e ia n c h th o n a ,  w o tk r y ty  
2 6 . s e p te m b ra  n a  rń ž k u  Z a d n ja  B o h a ta /  
Ž itn a  h a s a  w  B u d yšin je  Foto: T. Malinkowa

Hannover. Cyrkwinski zarjad EKD je zwĕsćił, 
zo ewangelscy w Nĕmskej zaso wjace kemši 
chodźa. Na přerĕznej njedźeli su so w lĕće 
1999 4 % wšĕch wosadnych na Božich słuž- 
bach wobdźĕlili, w lĕće 2000 bĕ to 4,2 %. 
Najwjace kemšerjow matej z 6,2 % ew.-luth. 
krajnej cyrkwi w Sakskej a we Wurttemberg- 
skej. W  šleskej cyrkwi Hornjeje Łužicy naliči- 
chu přerĕznje 5,6 %. Cyłkownje pak su ličby 
kemšerjow w ewangelskich krajnych cyrkwjach 
wo wjele niše hač w katolskej cyrkwi a w ewan- 
gelskich swobodnych cyrkwjach.

Bielsko-Biała. Dwutydźensce wuchadźacy pol- 
ski časopis .Zwiastun Ewangelicki" (Ewangel- 
ski připowĕdar) wozjewi w swojim wudaću z
15. septembra 2002 cyłostronski nastawk wo 
delnjoserbskim fararju Janje Bjedrichu Tešna- 
rju a jeho slĕdach, kotrež je zawostajił w swo- 
jej nĕhdyšej wosadźe, w dźensa polskim Nie- 
dowje. Přinošk, kotryžje spisał přećel Serbow 
dr. Jerzy Krzyszpień z Krakowa, złožuje so na 
nastawk wo wopyće w Niedowje, kotryž bĕ 
wozjewjeny w lĕtušim awgustowskim čisle Pom- 
haj Boh.

Slepo. W  Slepjanskej wosadźe chodźi hišće 
40 staršich žonow wšĕdnje w serbskej drasće.

Gołkojce. Na 255. narodniny fararja Jana Bje- 
dricha Fryca, přełožerja Stareho zakonja do 
delnjoserbšćiny, spominaše so 20. septembra

w Gołkojskej cyrkwi. Wosadny farar Natho a 
sobudźĕłaćerka Serbskeho muzeja w Choće- 
buzu Christina Kliemowa předstajištaj nĕhdźe 
dwaceći šulerjam 5. lĕtnika wuznamny skutk 
fararja Fryca. Šulerjo połožichu kwĕćel na jeho 
row. W  Gołkojcach je mjeztym hižo z tradiciju, 
kožde lĕto zhromadnje ze šulerjemi wopominać 
narodniny zasłužbneho serbskeho duchowneho.

Čorny Chołm c/Nowe M ĕsto. K 1. oktobrej 
załožištej so w tudyšimaj pĕstowarnjomaj Wl- 
TAJ-skupinje. W  Čornym Chołmcu přisłuša sku- 
pinje wosom dźĕći, w Nowym Mĕsće nad Sprje- 
wjuje jich dwanaće dźĕći. Prĕnje mĕsacy sta- 
ratej so wo skupinje nachwilnje přistajenej 
serbskej kubłarce, potom přewzatej jej dotal- 
nej pĕstowarce, kotrejž wuknjetej tuchwilu w 
intensiwnym kursu serbsku rĕč.

nowember 2002

Z  c h lĕ b o m  a  s e iu  w ita c h u  W o c h o ž a n k i  
27 . s e p te m b ra  Z h o rje ls k e h o  b is k o p a  K lau - 
sa  W o lle n w e b e ra  a  d a lš lc h  s o b u d źĕ ła ć e -  
r jo w  k o n s is to rs tw a  e w a n g e ls k e je  c y rk w je  
š le s k e je  H o rn je je  Ł u ž ic y  d o  s w o je je  w o - 
s a d y . Foto: A. Kirschke

Slepo. Na žnjowodźaknym swjedźenju 6. okto- 
bra bĕ Slepjanska cyrkej z rjanej žnjenskej kro- 
nu wupyšena, kotruž bĕchu na spočatku swje- 
dźenskeje Božeje słužby štyri holcy w serbskich 
kemšacych drastach do cyrkwje njesli.

Diježdźany. Na ekumeniskej nutrnosći w cyrk- 
wi Našeje knjenje zaspĕwa 11. oktobra Ra- 
dworski chor Meja. Bĕ to prĕni serbski chor, 
kiž wobrubješe tute hižo tradicionelne ekume- 
niske wječorne zarjadowanje w podcyrkwi no- 
wonastawaceho Božeho domu.

W ojerecy. Z wjacorymi zarjadowanjemi spo- 
minaše Wojerowska župa Domowiny srjedź 
oktobra na 130. posmjertniny Łazowskeho fa- 
rarja Handrija Zejlerja. We Łazu samym poče- 
sćichu jeho čłonojo tamnišeho spĕchowan- 
skeho towarstwa Dom Zejlerja/Smolerja. Na 
dnju posmjertnin 15. oktobra połožichu kwĕćel 
na jeho row. Na zarjadowanju 19. oktobra 
porĕča wo Zejlerju a jeho tworbach spisowa- 
ćelka Elke Nagelowa ze Złyčina.

Slepo. Wosebity projektowy chor, wobstejacy 
ze žonow Slepjanskeje wosady, nahrawaše 
20. oktobra w Slepjanskim Božim domje pod 
nawodom Rožemarje Šenkarjoweje z Rownoho 
štyri serbske kĕrluše za delnjoserbski rozhłos.

Jan šo jce . 20. oktobra swjećeše prĕdar Juro 
Frahnow w tudyšej cyrkwi z wjac hač 70 kem- 
šerjemi delnjoserbsku Božu słužbu. Hudźbnje 
wobrubił je kemše z Božim wotkazanjom Jan- 
šojski žonski chor.

Pomhaj Boh 
časopis ewangelskich Serbow

Wudawaćelej: Serbski wosadny zwjazk, Serbski 
kĕrchow/Wendischer Kirchhof 1, 02625 Bu- 
dyšin/Bautzen; Serbske ewangelske towarstwo 
z.t., Cornobohska/Czornebohstr. 12, 02625 Bu- 
dyšin/Bautzen
Redaktorka: Trudla Malinkowa, Goethowa/ 
Goethestrafie 40, 02625 Budyšin/Bautzen (tel./ 
fax: 0 35 91/60 0711)
Ćišć: Ćišćernja DELANY tzwr w Njeswačidle 
Postvertriebsnummer: F 13145 
Zhotowjenje a rozšĕrjenje: Ludowe nakład- 
nistwo Domowina, Tuchmacherstr. 27, 02625 
Bautzen
Přinoški a dary: Serbske ewangelske towar- 
stwo, Konto-Nr. 1 000 083 167, Kreissparkasse 
Bautzen, BLZ 855 500 00 
Pomhaj Boh wuchadźa mĕsačnje. Spĕchuje so 
wot Załožby za serbski lud. Lĕtny abonement 
płaći 8 €.

Pomhaj Boh

03.11. 23. njedźelapo swjatej Trojicy
10.00 kemše z Božim wotkazanjom w 

Budyšinje w Michałskej
(farar Malink)

11.45 nutrnosć w serbskim rozhłosu 
(farar Malink)

17.11. předposlednja njedźela 
cyrkwinskeho lĕta

8.30 kemše z Božim wotkazanjom w 
Poršicach (farar Malink)

11.45 nutrnosć w serbskim rozhłosu 
(farar Malink)

30.11. sobota
17.00 adwentna kantata z chćrom Serb- 

skeho gymnazija w Budyšinje w 
Michałskej

01.12. 1. njedźela w adwenće
10.00 kemše w Budyšinje w Michałskej 

(farar Malink)
11.45 nutrnosć w serbskim rozhłosu 

(farar Malink)

Před sto lĕtami, 17. nowembra 1902, narodźi so 
na žiwnosći w Poršicach Maks Čabran. Čas 
žiwjenja bĕ z ratarjom, najprjedy na rodnym 
statoku, potom w prodrustwje. Maks Čabran 
bĕ swĕrny sobudźĕłaćer Poršiskeje a Budyšin- 
skeje wosady. Wjele lĕt je z njewustawacej wu- 
trajnosću zbĕrał po wsach cyrkwinski dawk. Ćĕl- 
nje trochu zbrašeny, je ludźom słužił ze swojim 
basniskim darom. Njeličomne basnje je stworił 
w nĕmskej a serbskej rĕči, předewšĕm tymowane 
narĕče k wšelakim składnosćam. Jako stajny 
wopytowarzarjadowanjow ewangelskich Serbow 
je wjele lĕtcyrkwinske a kubłanske dny wobohaćił 
z přednošowanjom swojich hłuboko pobožnych 
tworbow. Nĕkotre z nich je tež do ćišća dał. W  
ewangelskich Serbach bĕ won posledni naslĕdnik 
wuznamneho ludoweho basnika Pĕtra Młońka. 
Maks Čabran zemrĕ 80lĕtny dnja 11. apryla 
1983 a je na Poršiskim kĕrchowje pochowany.


